
Golaha Degmada oo Caawinaya Gurmadka Degdegga Inay Labo 
Luuqadood Si Toos Ah ugu Hadli Karaan  

   

War Saxxaafadeed Dhaqso ah   

October 14, 2019  

[COLUMBUS, OH]  Adeegayaasha bixiya Gurmadka Degdegga ah sida Booliiska waxay leeyihiin hawl 

adag oo daqiiqada yar un ay ku qiimeeyaan xaalad. Maxaa dhaca marka aan la is luuqad garanayn? 

Iyadoo laga jawaabayo codsiyada dadka degmada deggan, Mudana Mitchell J. Brown oo iyo Emmanuel  

V. Remy oo xubno ka ah Golaha Degmada waxay ansixiyeen dhaqaale lagu qalabaynayo Saraakiisha 

Waaxda Booliiksa Degmada Columbus marka Tarjubaan la dalbado. Hadafku waa in la hagaajiyo xariirka 

u dhexmara booliiska iyo bulshooyinka aan af Ingirisiga ku hadlin.    

Inkasta oo Waaxda Booliiku ay in muddo ah saraakiisha booliiska siinaysay adeegyo turban, baahida 

adeegyadaan way sii kordheen maadaamaa dadka aan af-Ingiriisiga ku hadlan ee Columbus deggan ay 

si joogta ah u sii badanayaan. Si loo helo adeegyo luuqadeed, waaxda booliisku wakhtigan waxay Waax 

hoosaad kasta siisaa hal teleefan gacan oo ku aaddan kormeerka kormeerka kaasoo ay Degmadu bixiso. 

Qaanuunka la meelmariyey galabta wuxuu u iibinaya qalab xariir oo dheeraad si loo xaqiijiyo in helidda 

tarjubaan aanay noqon caqab xaddidaysa xariirka.   

 “Waan ku faraxsanay inaan bixiyo qalab kale oo sahlaya xariirka u dhaxeeya saraakiisha gurmadka 

degdegga ah iyo Muwaadiniinta deggan degmada ee ay u adeegaan,” ayuu yiri Xubinta Degmada 

Mudane Mitchell J. Brown, “Waa muhiim in waaxdeena Booliisku siiso qof kasta ee degmadu deggan 

adeegga ugu wacan.”   

“Golaha Degmada waxaa ka go’an inay meesha ka saarto wixii caqabdo ka hor imaanayo helidda 

adeegyada degmada iyo dadka deggan degmada” ayuu yiri Xubinta Golaha degmada Emmanuel V. 

Remy.  Wuxuu intaa ku daray “Marka ay xaalad degdeg ah jirto, qof kasta wuxuu mudanyahay in la 

fahmo, luuqad kasta ha ku hadlee.”   

“Degmadeenu waxay u amman badan-tahay, caddaaladdana sida ugu wacan loo qabtaa marka 

dhammaan dadka deggan iyo saraakiisha sharci fulinta ay si wacan u wada xariiri karaan” ayey tiri 

Angela K. Plummer, Agaasimaha Guud ee hay’adda Qaxootiga Bulshada iyo Adeegyada Socdaalka, 

“CRIS way soo dhaweynaysaa dedaalada Golaha Degmada ay uga dhabaynayaan helidda luuqadeeda 

ee dadka Af-ingiriisugu ku yaryahay.    

Waaxda Booliisku iminka waxay diiwaan geliyaan celcelis 275 xariir oo u baahan tarjubaan bil kasta. 

Marka qalab xariir oo dheeraad ah la adeegsado, barnaamijka waa la qiimeyn doonaa si loo ogaado in 

aaladaha xariirku buuxiyeen natiijadii la rabay.    

Golaha Degmada iyo Waaxda Booliisku waxay ku dhiirigelinayaan dadka aan A-ingirisaga ku hadlin inay 

la xariiraan shaqaalaha gurmadka degdegga ah markii ay xaalad degdeg ah soo wajahdo.    

“Waan u mahad celinaynaa hoggoominta wacan ee CRIS, arrinka Golaha Degmada soo gaarsiiyey 

kalana shaqeeyey Golaha degmada iyo waaxda Booliiksa si loo abuuro xal suurtaal ah,” ayuu yiri Xubinta  

Golaha Degmada Remy. “Xariir kasta oo dhexmara saraakiisha Gurmadka degdegga iyo dadka  

Deegaanka ee bulshadeenu waa muhiim, waxaana sammaynaynaa wax kasa oo lagu hagaajinayo”  

